
GOUVÈNÈ CUOMO ANONSE YON PATENARYA $20 MILYON DOLA ANT SUNY COLLEGE OF NANOSCALE 
SCIENCE AND ENGINEERING AK CERES TECHNOLOGIES KI NAN KONTE ULSTER 

 

Yo Prevwa Kolaborasyon an Pral Kreye 250 Djòb nan Enèji Ekolojik nan Konte Ulster Ak nan Pati Nò 
New York 

 

Jodi a, Gouvènè Andrew M. Cuomo te anonse U.S. Photovoltaic Consortium (PVMC) ak Ceres 
Technologies, yon manifakti a Hudson Valley-based nano-teknoloji, te lanse yon patenarya $20 milyon 
dola kote Ceres pral vin youn nan premye founisè ofisyèl ekipman manifakti pou PVMC. PVMC gen biwo 
santral li nan Konplèks Teknoloji Albany College of Nanoscale Science and Engineering (CNSE). 
 

Gouvènè Adjwen Duffy te fè yon sèl avèk ofisyèl yo jodi a nan CNSE, PVMC, ak Ceres Technologies nan 
Saugerties pou fè anons lan.  
 

Nan kolaborasyon sa a, Ceres prevwa plis pase 250 djòb nan enèji ekolojik pral kreye sou 5 pwochen ane 
yo, tankou djòb nan domèn rechèch ak devlopman ak djòb nan sèvis ak manifakti (tankou djòb elektrik 
ak mekanik, lojisyèl, desen, enjenyè plan, ak komès), epi bilding li ak chèn lojistik li ki nan Saugerties ak 
Kingston, ak CNSE nan Albany. Pou ede patenarya sa a, Empire State Development te bay $764.000 nan 
Kredi Fiskal Excelsior pou Ceres nan Konsèy Devlopman Ekonomik Rejyonal Mi-Hudson. 
 

Gouvènè Cuomo di konsa, “Agrandisman enpòtan sa a montre envestisman nou fè nan rechèch nano-
teknoloji nan Capital Region ap fasilite kwasans ekonomik, ak kreye anpil djòb toupatou nan eta a. 
Nouvo patenarya piblik-prive sa a montre kijan gouvènman an ap travay avèk sektè prive a pou envesti 
nan eta nou an epi pou devlope ekonomi nou an. Nou pa ka tann pou kontinye asosye nou avèk sektè 
prive a pou agrandi nano-teknoloji nan chak rejyon eta a.” 
 

Gouvènè Adjwen Robert Duffy di konsa, “Lè nou fè envestisman enpòtan nan devlopman sektè nano-
teknoloji a, New York fè Capital Region ak Hudson Valley vin yon kote pou gen manifakti nano-teknoloji. 
Gouvènè Cuomo te ede louvri pòt New York pou biznis, pou voye yon mesaj toupatou nan lemonn pou 
fè konnen eta a kanpe toupare pou ede fasilite patenarya enpòtan ant sektè piblik ak sektè prive pou 
kreye anpil djòb ak devlopman ekonomik. Sa a se deja yon lòt anons enteresan pou endistri nano-
teknoloji k ap vanse nan New York.” 
 

PVMC se yon asosyasyon $400 milyon dola pou rechèch ak devlopman nan kolaborasyon (R&D) pami 
patnè endistri, inivèsite, ak gouvènman pou fasilite devlopman, lavant nan komès, ak manifakti sistèm 

enèji solè fotovòltayik (PV) pwochen jenerasyon an. Avèk aksè nan pwogram klas mondyal yo, sant 
devlopman manifakti avèk talan epi ki avanse nan CNSE ak SEMATECH, PVMC se yon rezon ki pwouve 
pou teknoloji solè tounèf ak pwosesis manifakti. 
 

Prezidan ak Direktè Jeneral Ceres Technologies, Kevin Brady, di konsa, “Ceres Technologies pran plezi 
pou travay nan tèt ansanm avèk College of Nanoscale Science and Engineering pou ofri zouti ak ekipman 
enèji solè avanse pou Asosyasyon Manifakti Fotovòltayik Etazini. Li enteresan pou jwe yon wòl enpòtan 
nan efò nasyonal la pou fasilite itilizasyon enèji ekolojik nan kay ak biznis nou yo, epi sitou pou gen 
posiblite pou fè sa nan lakou nou, pandan n ap devlope mendèv teknoloji avanse nan Eta New York.”  
 

Vis-Prezidan ak Direktè Jeneral CNSE, Dr. Alain E. Kaloyeros, di konsa, “Patenarya sa a ant UAlbany 
NanoCollege ak Ceres Technologies ap egzèse yon enfliyans sou vizyon piyonye ak envestisman tounèf 
Gouvènè Andrew Cuomo fè nan teknoloji pis òdinatè pwochen jenerasyon lè li kontinye bati ekonomi 
nano-teknoloji New York yo rekonèt toupatou. Lè nou agrandi ekosistèm enpòtan pou manifakti ak 
founisè ekipman, zouti ak materyèl, pandan n ap rasanble kapasite klas mondyal anmenmtan nan 
endistri enèji solè k ap vanse rapid, New York ap vin poukont li yon leman pou konpayi mondyal 
prensipal ki konnen inovasyon enpòtan pou siksè nan teknoloji ak ekonomi nan 21yèm syèk la.” 
 

Dan Armbrust, Direktè Jeneral SEMATECH, di konsa, “Antan yon asosyasyon ki alatèt endistri nasyonal la, 
PVMC ap mete ansanm chèn lojistik la pou avanse teknoloji solè ak manifakti, epitou l ap fasilite 
ogmantasyon ak lavant nan komès sistèm PV pwochen jenerasyon ki pa chè. Nou kontan anpil pou 
asosye nou avèk Ceres pou ede entwodui ekipman depo kouch mens avanse nan sant devlopman 
manifakti, ki devlope sou vizyon ak angajman Depatman Enèji Etazini ak Eta New York.” 
 

Doug Hall, Manadjè Pòtfolyo Pwojè Manifakti PV pou  Pwojè SunShot Depatman Enèji Etazini, di konsa, 
“Zouti manifakti avanse sa yo pral pèmèt PVMC vin alatèt modil US CIGS ak kominote chèn lojistik nan fè 
amelyorasyon enpòtan nan efikasite ak depans nan teknoloji solè pwochen jenerasyon. Avansman sa yo 
PVMC ap fè a pral jwe yon wòl enpòtan nan asire konpetisyon nasyonal pami endistri solè mondyal k ap 
vanse rapid.” 
 

Senator John J. Bonacic, di konsa, “Patenarya sa a pral pote anpil santèn djòb nan enèji ekolojik pou 
Saugerties ak Kingston; Nanoscale Science and Engineering se poto-mitan avni ekonomik Eta nou an. 
Inyon sa a ap san dout avanse ak ranfòse rechèch ak devlopman enèji solè fotovòltayik. Mwen fyè  
paske pwòp manifakti nano-teknoloji Konte Ulster, Ceres Technologies vin premye founisè ofisyèl 
ekipman pou PVMC.”  
 

Manm Asanble Pete Lopez di konsa, “Pwomosyon inovasyon ak teknoloji enpòtan pou rejyon an ak eta a 
kòm yon ansanm si biznis nou yo dwe rete konpetitif toupatou nan lemonn. Patenarya sa a ant Ceres 
Technologies ak SUNY College of Nanoscale Science and Engineering se yon patenarya Gouvènè Cuomo 
ak biwo mwen an ap travay san pran souf pou repete nan Hudson Valley ak pi lwen. Nou ankouraje lòt 
biznis yo pou ranfòse relasyon yo avèk eta nou ak kolèj prive yo pou pran avantaj efò sa a pou kreye plis 
djòb ak opòtinite pou asire avni ekonomik New York.” 
 

Ceres ap fè yon sèl avèk PVMC kòm yon manm debaz pou sèvi kòm yon patnè enpòtan nan kreyasyon 
yon sant devlopman manifakti avanse nan CNSE pou pèmèt pwototipaj aparèy solè tounèf. Nan fè sa, 

PVMC ap alatèt efò nasyonal pou redui depans sistèm enèji solè enstale ant $5 pou chak wat ak mwens 
pase $1 pou chak wat sou pwochen 10 ane yo.  
 

Ceres ap bay PVMC de (2) zouti depo kouch mens nan vid ki enpòtan pou manifakti aparèy pil solè 
avanse sou sibstra fleksib avèk kuiv endyòm galyòm selenyòm, ki rele tou teknoloji PV ki baze sou CIGS. 
Pil solè sa yo ki baze sou CIGS reprezante pwochen jenerasyon enèji solè fotovòltayik, ki ofri pèfòmans 
amelyore nan pri redui pou manifakti ak enstalasyon.  
 

Enfòmasyon sou College of Nanoscale Science and Engineering 
 

UAlbany CNSE se premye kolèj nan lemonn ki devwe pou edikasyon, rechèch, devlopman ak deplwaman 
nan nouvo disiplin nano-syans, nano-jeni, nano-byosyans ak nano-ekonomi. Avèk plis pase $14 milya 
dola nan envestisman teknoloji avanse, CNSE reprezante antrepriz rechèch avanse ki baze nan inivèsite, 
pou ofri etidyan yo yon sèl kalite eksperyans akademik, epitou pou bay plis pase 300 patnè asosye aksè 
nan yon ekosistèm ki pa gen rival pou R&D avanse ak lavant inovasyon nano-elektwonik ak nano-
teknoloji sou mache a. Pwojè CNSE deplwaye nan pati nò New York, tankou Albany NanoTech Complex li 
a, yon megaplèks ki mezire 800.0000 pye kare avèk sèl pwototipaj pis òdinatè ki entegre nèt, epi ki gen 
tranch 300mm ak liy demonstrasyon nan 85.000 pye kare sal pwòp ki kapab nan Klas 1. Plis pase 2.700 
syantifik, chèchè, enjenyè, etidyan ak gwoup pwofesè ap travay isit la, nan konpayi tankou IBM, Intel, 
GlobalFoundries, SEMATECH, Samsung, TSMC, Toshiba, Applied Materials, Tokyo Electron, ASML ak 
Novellus Systems.  
 

Yon agrandisman ap fèt kounye a. Yon pati ladan ap bay lokal pou premye Global 450mm Consortium, k 
ap ajoute prèske 500.000 pye kare enfrastrikti pwochen jenerasyon, yon lòt 50.000 pye kare sal pwòp ki 
kapab nan Klas 1, ak plis pase 1.000 syantifik, chèchè ak enjenyè nan CNSE ak sosyete mondyal yo. 
Answit, Sant Devlopman Enèji Solè CNSE ki nan Halfmoon ofri yon pwototipaj ak liy demonstrasyon pou 
pil solè kouch mens CIGS pwochen jenerasyon. Systems Technology and Commercialization Center of 
Excellence (STC) CNSE ki nan Rochester ofri dènye modèl kapasite pou fabrikasyon ak anbalaj MEMS. 
CNSE te ko-fonde ak jere operasyon yo tou nan Computer Chip Commercialization Center nan SUNYIT ki 
na Utica, epi li se yon ko-fondatè Nanotechnology Innovation and Commercialization Excelerator nan 
Syracuse. Pou jwenn enfòmasyon, konekte sou Entènèt nan sitwèb www.cnse.albany.edu.  

